
						З пляцоўкі Вікікрыніцы

					

					


					
					
					Гэта старонка не была вычытаная
Сам Слуцак вывозіў шмат тавараў, пераапрацованых у гэтым
месьце. Гэта былі вырабы са скуры.

У Магілёў падвозілі тавар рознастайны, але невялічкімі
партыямі.

Нарэшце, ідзе яшчэ шэраг местаў, гандляры якіх езьдзілі ў Польшчу: Менск, Бабруйск, Трокі, Пружаны, Наваградак, Слонім, Пінск, Кобрын і інш.

Тымі данымі, якія можна здабыць з адрыўкаў мытных
кніг, далёка ня вычэрпваюцца зносіны польскіх гарадоў з
беларускімі. Рэч у тым, што Берасьцейская мытная акруга
абапіралася на 19 мытных пунктаў, сярод якіх Горадня і
Дарагічын мелі вялікае значэньне. У выніках сталых звычаяў
і адміністрацыйных прадпісаньняў, гандляры розных местаў
павінны былі езьдзіць праз той ці іншы пункт. Так, напрыклад, праз Берасьце павінны былі праяжджаць усе тыя, хто
ехаў з Валыні. Гандляры з Мазыра і Пінску люлі шлях таксама на Берасьце. Віленцы, якія ехалі ў Люблін, накіроўваліся
таксама гэтым шляхам. Але віленцы і горадненцы, якія
накіроўваліся ў Варшаву і Гнезна, праяжджалі толькі праз
Дарагічын. Лясны тавар і хлеб прыходзіў да Верасьня ракамі
Мухаўцом, Бабром і Назовам. Рачны шлях па Прыляці меў
вялікае значэньне, прычым тут важнымі пунктамі былі ДавыдГарадок і Пінск. Падляскі горад Бельск меў даволі значныя
зносіны з Познаньню, падвозячы на познанскі кірмаш воск.

Кірунак на Кралявец захопліваў Прынёманскі і, пераважна*
Віленскі раёны. Сюды тавары перапушчала, галоўным чынам,
Ковенская мытніца. Ня дзіва загэтым, што тут плацілі мыта
ў большасьці ковенскія-ж гандляры, зразумела, у якасьці
пасрэднікаў. Аднак, і віленскія гандляры прымалі тут вельмі
значны беспасрэдны ўдзел. Далей, сустракаем гандляроў з
Менску, Слуцку, Горадні, Несьвіжу, Мераны і некаторых
іншых местаў. Да гірла Нёмну ішлі часткова тыя-ж тавары*
якія пераходзілі праз Берасьце: хлеб у зярне і муцэ, воск,
паташ, попел, лён, ільнянае насеньне, гарэхі, скуры ялавічыя
(часам сырыя, часам дублёныя), смала, лой.

Але побач з гэтаю грубой сыравінай у Нямеччыну ішлі
і вырабы рамяства, таксама найчасьцей грубыя і прімітыўныя.
Так, сюды ідуць талеркі (зразумела, драўляныя), лыжкі, нецкі
(Netz — сетка), рыбалоўныя прылады ішлі ў вялікім ліку.
Віленцы сюды везьлі боты, шапкі; простае мыла правозілася
брускамі; паяскі скураныя, пашэўкі да нажоў, коўшыкі чырвоныя маскоўскія, палатно грубое, рагожы.

Побач з віленскімі купцамі вялікую ролю гралі слуцкія.
Разам з сыравінаю яны вывозілі яглы, юхць, якая насіла
тэхнічную назву слуцкае юхці, палатно простае, хутры вавёрачыя падфарбаваныя, хутры ваўкоў, казьліну, скуры сэрн,

